
Inatsisartut Suleriaasianni § 37 naapertorlugu Naalakkersuisunut apeqqut imaattoq

matumuuna sagqummiuppara.
Naalakkersuisunut apeqqut:

1. 2025-imut aningaasanut inatsimmut partiit akunnerminni atsiorlutik
isumagqatigiissutaanni ilaatigut isumagqatigiissutaavoq nunatta iluani
assartuusinermi pitsanngorsaanissaq ass. ATV-nik angalasinnaanermik.
Tassani pineqarluni nunaqarfinni Qassiarsummi Igalikumilu
peqqinnissaqarfiup sulisuisa savaatilinnut avinngarusimasuni najugalinnut
peqqinnissakkut ikiortariaqalernermi piaartumik tikinnegarsinnaanissaannut

pitsaanerusumik periarfissiinissaq, suliaq tamanna sumut killippa?

2. Naalakkersuisunngortut nutaat piumassuseqarpat avinngarusimasumi
najugalinnut toqqissisimanarnerusumik pitsanngorsaataasinnaasunik,
matumani pineqarpoq peqqinnissaqarfimmi sullissisup
ikiuvigasuartariagqarnermini pilertortumik piffimmut apuuttarsinnaanissaannut

ATV-nik savaateqarfinni peqalersitsinikkut aqqutissiuussissallutik?

A) ATV-inik pissarsinissaq isumagqatigineqarsimappat qaqugu tamanna

pissava?
B) ATV-nik savaateqarfinnut peqalersitsiniartoganngippat suna patsisaava?

3. Ilanngullugu isumagqatigiissummi ilaavoq Upernaviarsummi savaatilinngorniat
ilinniarfiata traktorinik pisinissaanut aningaasanik immikkoortitsineq,
Upernaviarsummi savaatilinngorniarluni ilinniarfiup matunerata kingorna

aningaasat taakku sumut atorniarneqalerpat?
(Inatsisartunut ilaasortaq, Mariane Paviasen jensen, Inuit Ataqatigiit)
Tunngavilersuut:

Aningaasanut inatsimmi 2025 partiit isumagqatigiissutaat malillugu peqqginnissagarfimmi
sullissinermi angallannikkut pitsanngorsaataasussanik isumaqatigiissutegartogarpoq, uani ATV-
it Qassiarsummi Igalikumilu pineqarlutik. Savaateqarfinni taakkunani peqqissaasutut
atorfeqgartitat ikiuvigasuarnissamut piaartumik suligasuarnissaminnut savaatillit ilaannut

sukkasuumik ATV-nik attartorniaggaartariagartarnertik pissutigalugu pinartoqartillugu

killilerneqgartarput. Tamannalu imaaliallaannarsinnaaneq ajorpoq savaatillit aamma namminneq

ATV-inik atuisuummata. Ajutoortoqartillugulu peqginnissagarfimmi sullissisoq
ilungersunartorsiuliinnarani, aamma ikiorneqgartariagartoq sivisuallaamik
utagqgisinnegarsinnaasarpoq ulorianartorsioraannilu ajornerpaamik pisogarsinnaasarluni.
Taamaammat nunaqgarfinni pineqartuni piaartumik peqqginnissagarfimmi sullissisut ATV-nik

peqalersinnegarnissaat pisariaqavippoq.

Kissaatigaara apeqqutikka ullut suliffiit qulit iluanni akinegassasut



